
OKWU NKOWA NKE MBU : NCHIKOTA NKE NTOALA  OZIZI NKE AKWUKWO NSO.

1. CHINEKE

2. Odi onye akporo Chineke

1.2 Onye nwere ebe obibi n’elu igwe

1.3 N’enwe aru nke di adi n’ezie

1.4 Onye ayi bu onyinyo ya

1.5 Ndi Mo- ozo bu ndi n’ejere ya ozi

1.6 Ndi  napugh imehie

1.7 N’enwe udi nke Chineke

1.8 Enwere nani ot’ odidi dika akuziri nime Akwukwo Nso –idi adi n’odidi nke aru.

Chineke na ndi Mo –ozi nwere aru  nke an’ahu anya.

1.9 Olile anya nke ndi Kristain bu na ag’enye  ha udi aru nke Chineke na nloghachi Kraist.

2.
MO NKE CHINEKE

2.1 Mo  nke Chineke n’atuwa aka n’ike ya, nkuru ume ya na uche ya,

2.2 Onye O ‘nesite n’aka ya emezu ihe nile

2.3 Odi kwa n’ebe nile

2.4 Mo nso ahu n’atuwa ka n’ike a nke oji aluzu ihe

2.5 N’otutu oge n’oge ndi gara aga, ndi madu enwewo 0nyinye olu ebube  nke mo nso 

2.6 Anaghachiwo ihe ndia

2.7 Ugbua an’ekpughere ayi ike nke Chineke site n’okwu ya

2.8 Mo nso adigh amanye madu ino nime mo nke nemegide uche nke aka ha

2.9 Ihe nile di nime Akwukwo nso bu ihe ekpughere site na Mo nso

2.10  Akwukwo Nso bu nani ikike nke ayi nwere na nmekorita nke ayi na Mo nso

3. NKWA DI ICHE ICHE NKE CHINEKE

3.1 Ekwusara ozioma n’udi nke nkwa di iche iche nke ekwere ndi nna nke ndi Ju

3.2 Nkpuru nke nwanyi ahu di na Jen 3:15 natuwa aka na Kraist na ndi ezi omume, ndi nmehie ‘chifiara’ na nwa oge bu nke agwo ahu

3.3 N’imezu nkwa di iche iche nke Chineke, agagh emebi uwa nka

3.4 Nkpuru nke Abraham na David bu Kraist

3.5 Ayi puru idi nime Kraist site n’okwukwe na baptism

3.6 Ka ndi nile kwere n’ezie we nweko nkwa ndia

4. CHINEKE NA ONWU

4.1 Site n’omumu madu ihe n’anwu anwu, nke puru imehie

4.2 Ihe kpatara nka bu n’ihi nmehie nke Adam

4.3 Kraist nwere udi  aru nka.

4.4 Nkpuru obi ahu n’atuwa aka n’ebe ‘ayi’ no, aru ayi, uche ma obu madu ayi bu.

4.5 Mo ahu natuwa aka n’ikike nke ndu ma obu nkuru ume ayi na omume ayi

4.6 Odigh onye puru ino dika Mo ma oburu na onwegh aru efu

4.7 Onwu bu onodu nke amagh onwe onye

4.8 Na  nloghachi Kraist, ageme nbilite n’onwu nke aru nye nani ndi mara ezi ozioma ahu. 

4.9 Imara, na inabata okwu Chineke gabu ngbakwasi ukwu nke ikpe ahu

4.10  Nnweko nke idi ebighebi gabu n’oche ikpe ahu 

4.11  Ahuhu nke diri ndi n’alu olu ajo omume bu onwu ebighebi

4.12   ‘ Ala Mo’ n’atuwa aka na ili

4.13   ‘ Gehenna’ bu ebe no n’azu obodo Jerusalem ebe ana ekpofu ureghure na kwa ebe anakpo ndi omekome na ndi ori oku.

5. ALA EZE NKE CHINEKE

5.1 Ndi Israel bu ala eze Chineke ahu n’oge gara aga

5.2 Nka agwuwo ugbua ma ageme ka oguzosie kwa ike ozo na nloghachi Kraist

5.3 N’udi nke ala eze gezu elu uwa dum madu bi, nke Kraist gachi n;aha Chineke

5.4 Ot’ puku aro mbu (Millenium) nke ala eze a ka ag’ahu ndi nile kwere ekwe n’ogbo nile ka ha nachi madu efu nile ndi puru inwu anwu ndi gadi ndu na nloghchi Kraist.

5.5 Ya mere, ala eze ahu akadibegh ugbua

5.6 Eji amara zoputa ayi site n’okwukwe, nka esitegh n’olu di iche iche.

6. CHINEKE NA EKWENSU

6.1 Okwu a bu ‘ekwensu’ putara ‘onye n’ebo ebubo ugha’ ma obu ‘onye ugha’

6.2 ‘Ekwensu’ putara ‘onye nmegide’;

6.3 Onwe kwara ike inekwu maka ezi madu na ojo madu.

6.4 Ekwensu puru in’atuwa aka na nmehie na anu aru.

6.5 Agwo ahu no n’iden buru anumanu efu

6.6 Ndekota nke Jenesis maka okike na odida nke madu ka ekwesiri ighota dika ihe mere eme kari ighota ya dika ihe eji gosi ihe

6.7 Ndi mo- ojo dika ndi Mo n’emehie emehie, ndi mo nke ndi nadigh adi ma obu okike nke nmehie nadigh.

6.8 Kraist ‘ichupu mo-ojo ka apuru ighota dika okwu nke putara na O gworo oria di iche iche 

6.9 Lucifer adigh atuwa aka maka Mo- ozi nke mehiere emehie

6.10   Chineke nwe ike nile, ya na onye obula nke n’emehie na nke n’emegide kwa uzo ya nile adigh ekerita ike ya

6.11  onwunwa nile ndi n’abia na ndu onye kwere ekwe n’esite n’ebe Chineke no abia, nka esitegh n’iru ojo’ma obu ekwensu nke nemehie emehie

7. JISOS KRAIST

7.1 ‘Ato nime otu’ (Triniti) dika amazuru ya n’ozizi nke ndi Kristian bu ozizi nke anakuzigh nime Akwukwo nso

7.2 Meri nwa agbogh namagh nwoke muru Kraist 

7.3 Onye buru nwanyi efu nwe kwa aru nke madu

7.4 Jisos nwere aru nke madu efu

7.5 Ma nwe uma nke zuru oke nke nadigh emehie

7.6 Obu ezie na Chineke amanyegh Jisos ka omehie; Jisos nwuru dika onyinye n’onodu nke nmehie, na onwe ya ka onyere onwe ya

7.7 Emere ka Jisos si n’onwu bilie mgbe onwu ya n’elu obe gasiri.

7.8 Jisos adigh dika madu tutu amua ya

7.9 Obu ezie na O diri n’uche Chineke site na nmalite

7.10  Jisos nwuru dika aja n’ihi nmehie ayi

7.11  iji nwetere ayi nzoputa na ya onwe ya

7.12  Jisos nwuru dika nnochi anya ayi  

7.13   Obugh n’onodu ayi dika otutu ndi Kristain kwere

7.14   Onwu Kraist mere ka iwu Moses gwusia

7.15   Ya mere ayi agagh edebe ya ugbua tinyere ubochi izu ike

8. BAPTISM

8.1 Ewezuga baptism, agagh enwe olile anya nke nzoputa;

8.2 Okwukwe na baptism neme ka ayi keta oke na nkwa  nile ekwere Abraham

8.3 Obu kwa maka ngbaghara nmehie

8.4 Aneme baptism site na nmikpu zuru oke nime miri

8.5 Maka onye tozuru oke nke mara ozioma.

8.6 Ndi nile emikpuru mgbe ha akanwegh ezi omuma nke ozioma ahu bu ndi aneghagh imeghari baptism nke oma

8.7 Ighota ezi ozi oma ka achoro ka baptism sie ike

1 NDU NIME KRAIST

9.1    Mgbe emesiri baptism, onye kwere ekwe aghagh inwe ezi ngbali ka O we guzo iche n’ebe uzo nke uwa nmehie nka no,

9.2  We wulie uma dika nke Kraist

9.3  Itinye aka n’olu ma obu ihe uto di iche iche nke geme k’ayi mebie iwu Chineke, iji ikike, inubiga manya naba n’anya oke, adigh nma n’ebe ndu nke ezi Kristain di

9.4  Ndi nile kwere ekwe emere baptism nwere olu nke izuko ma nwe nnweko ha na kwere ekwe ibe ha mgbe obula n’ebe obula di nfe ino me nka

9.5 Ndi nile kwere ekwe emere baptism gezukota mgbe nile inyawa achicha na inu iji cheta aja Kraist churu.

9.6 In’ekpe ekpere na igu Akwukwo nso mgbe nile di nkpa nye onye kwere ekwe baptism

9.7 Onye kwere ekwe emere bapism nani nwere nnweko ya na ndi nile nejide ezi ma nagbali kwa ime ya.

9.8    Ya mere ndi nile juru ikwenye ma obu ime ezi okwu ahu nakwusi inwe ya na ot’ nke ndi kwere ekwe.

Riba ama: l genweta ‘Statement of the one Faith’ nke ejiri n’alu olu n’ihe kariri ot’ aro site n’aka ndi biputara ya.

IWU NKOWA NKE ABUA: UMA AYI MAKA EZI OKWU NKE AKWUKWO NSO

Apuru imuchasi nto ala ozizi nile nke Akwukwo nso ma ju kwa inabata ezi okwu nke ozi ya nime onwe.  Okwu a puru ibu ihe oke nwuta nye onye obula nke dika nka adu ndi ozo odu ma ha onwe ha eme dika agasi na ha juru inabata ihe akwukwo ahu n’ezi.

Enwere ezi nzaghachi nye nkwusa ozioma n’ogbo mbu.   Ndi madu “nara okwu ya nke oma” ewe me ha baptism (Olu 2:41). Ewepu ezi nzaghachi nke siri nime obi puta maka ozioma ahu –“ezi okwukwe si nime obi” dika Robert Roberts n’akowasi kari ya –odigh uru obara ka eme baptism. Ndi nile n’anabata ya nani n’ihi nmanye nke di ma obu nwunye ma obu nne na nna adigh aga n’iru inagide ozizi ahu.ebe obu na ayi nwere nmasi ikpota ndi madu rue nzoputa kari onu ogugu nke ndi emere baptism, obara uru itinye oge na nkwusa nke ozi oma ayi iji hu na ndi ayi kpotara ji ezi omume bia na baptism.

Ndi Beria “were obi di oku nile nara okwu ahu nke oma, nenyocha ihe nile edeworo n’Akwkwo nso kwa ubochi “iji nwaputa ihe Pol nekwusa (Olu 17:11). Akwukwo nka – na akwukwo ndi ozo madu dere- bu nani ngbali nke ikowasi  ihe Akwukwo nso n’ezi. Iji nwe ezi nzaghachi maka ozi oma, agenwe obi nke nanabata okwu ahu, nke nenwe ochicho nke itule ihe edoworo n’Akwukwo nso n’onwe onye. Mgbe ufodu onye ozizi agagh akowa ru okwu n’udia; ihe nani ayi puru ime bu ihuta mpaghara ebe di iche iche nke oruturu aka.  Ndi okwukwe di na Rom sitere n’obi ha “na nti ihe atu nke ozizi ahu nke arara unu nye n’aka ya” tutu eme ha baptism (Rom 6:17). Ndi nile ji isi ike ma nogide n’uzo nile nke anu aru apugh inabata ezi ozizi nke  ozi oma; nani ha gabu “ndi n’enwe udi nke nsopuru Chineke ma ha agowo ike ya… ndi namu ihe mgbe nile, ma ha apugh ibiaru nmazu ezi okwu mgbe obula” (2 Tim 3:1-7). Ayi agagh aghota ihe ayi nachogh. Oburu na ayi enwegh ezi ihun’anya maka ezi omume, nwegh ochicho nke iweta ndu ayi n’okpuru ochichi nke Chineke, odigh mgbe ayi “puru ibiaru na nmazu ezi okwu “ nagbanyegh ogugu Akwuwko nso ayi kwa ubochi; ihe omumu ayi gabu nani ihe nke anamu nelu aru.

Enwere otutu ihe omuma atu ebe ndi madu nagu Akwukwo nso, ma n’udi ahu ha digh aga ya. Nka bu oria nke ayi nile puru iria. Ndi Ju n’oge nke Kraist neme dika aga asi na ha nwere onu oku n’ebe okwu Chineke no; ha tukwasiri obi na ihe odide nke agba ochie dika ihe si n’obi Chineke puta (Jon 5:45; Olu 6:11); ha mara na site ninyocha Akwukwo nso na ha puru inwe olile anya nke ndu ebighebi (Jon 5:39), ha n’agu kwa ya ubochi izu ike dum (Olu 15: 21). Na ngbakwunye, ufodu nime ha namu mpaghara ebe di iche iche ndia nime izu na nzuzo. Ma otu odi ha juru kpamkpam inabata idi nkpa nke Akwukwo nso, n’ihi na ha natuwa aka n’ebe Kraist no.  Jisos gwahere ha onu: “ Unu nenyocha ihe edeworo n’akwukwo nso… n’ihe na oburu na unu kwere Moses, unu gekwem: n’ihi na ya onwe ya dere ihe banyerem n’akwukwo, unu gesi ana kwere okwu nkem? Ha anugh olu Moses na ndi amuma “(Jon 5:39,  47; Lk 16: 29-31).  Ayi puru iji uche kota nkpali iwe nke ndi Ju: ‘ ma ayi n’agu Akwukwo nso; Ayi nekwere kwa ya; Ma n’ihi uma nke nmechi obi ha, na ntinye n’olu ha adigh agu ha agu, ma ha adigh aghota, ha nele ma ha adigh ahuta.  N’ezie odigh ndi kpuru isi rue na ndi nachogh ihu uzo. N’ogo obula na nwuli elu nke mo ayi, ayi aghagh ilezi anya nke  oma n’udi omume a.

OKWU NKOWA NKE ATO: IDI NSO NKE NLOGHACHI NKE KRAIST NPAGHARA A - IHE IRIBA AMA NDI NEGOSI NKA
Okwu ndi Kraist kwuru na Mt 24:36 mere ka odo anya na ayi agagh ama oge nke obibia nke ugbo abuo ya: “ ma odigh onye obula matara ihe banyere ubochi na oge hour ahu, obuna ndi- mo- ozi nke elu igwe amatagh, okpara ahu amatagh kwa, kama obu nani Nnam matara”. (le kwa na Olu 1: 7).  Ma ot’ odi, mgbe ndi neso uzo Jisos juru ya “Gini gabu kwa ihe iriba ama nke obibia Gi? “(Mt 24:3), O gwagh ha na ajuju ha bu ihe nke anapugh  iza. O mere ka ha mara ihe iriba ama di iche iche nke geme tutu nloghchi ya.  Jisos agaragh enye ihe ndia ma obugh na ochoro ka Ogbo nke gadi tutu obibia ya mata nke oma na ha bi “n’ubochi ikpe azu”. Enwere ezi ihe geme ka ayi nwe olile anya ma kwere na ayi no n’ubochi ikpe azu ndi ahu.

IHE IRIBA AMA NKE OBIBIA KRAIST

Na Mt 24 na Luk 21, Jisos kwuru maka oge mgbe.

1. A’genwe ndi amuma ugha ndi gasi na ha bu Kraist

2. Agha na aghara gejuputa elu uwa dum

3. “  Oke ala oma jijiji gadi kwa, oke unwu na ajo oria n’efe efe gadi kwa”

4. Onwere ndi gehie uzo n’ezi okwu

5. “ Madu natugbo site n’egwu, site kwa n’ile anya ihe nabia kwasi n’elu uwa dum madu bi” (Lk 21:6). Obu ezie na uwa nano naghara n’ihi iri elu nke nsogbu dika ndia.  Nezie Jisos mara banyere nka, ya mere obu ihe ziri ezi iche na Onekwu okwu maka oge mgbe nsogbu ndi gadi elu dika ha gemebi uwa. Odigh arumaru di ya, nye onye obula nke ji ako na uche ele uwa anya na nke bu onodu nke ano nime ya. Odidi nke madu dika obu ihe siri ike ikwenye ihe neme ka osiere ayi ike inabata ezi okwu nka.

Ihe ndia bu ihe ngosi nta nke di nke negosi ot’ okwu Kraist neweta nmezu ugbua.

1. Ofoduru ihe nta ka oburu na elu uwa dum  ugbua ka enwere ndi nasi na ha nwere onyinye nke si n’ebe Chineke no ndi neduhie kwa otutu madu ka ha so ha.

2. ndekota nke onu  ogugu ndia negosi ot’ agha n’ari elu – nagbanyegh igba mbo nke madu nke nadibegh mbu ikwusi ya:

CENTURY
NDI EGBURU N’AGHA
ONU OGUGU NKE

(OGBO)

(MILLIONS (NDE])

AGHA NDI DI UKU

17th



3.3



?

18th



5.0



?

19th



5.5



?

1900-1945


40.5



19

1945-1975


50.7



119

  (Ebe enwetara nka: Institute of Conflict Studies, University of London)

3. Nsogbu nke oke unwu na ajo oria ka ayi nile mara. AIDS (oria obiri n’aja ocha) bu ihe nke amatara dika nke kasi egbu madu n’uwa ta. O naga n’iru ibilata onu ogugu nke elu uwa. Ewezuga okwu Kraist kwuru na Mt 24 na Lu 21,enwere otutu ebe ndi ozo ndi nejikota ala oma jijiji na obibia Kraist: As 2: 19-22; Ezek 38: 20; Joel 3:16; Hg 2:7; Zek 14:3, 4.  Iri elu nke ala oma jijiji nke oge di ugbua ndi neme n’ebe natugh anya nenwe ntufu nke ndu n’udi n’adibegh na mbu, nwere ike in’eme ka ayi mara na ayi amlitewo ihu nmezu nke ihe iriba ama nke ala oma jijiji kwa. 

4. Idi  ala nke nkpa odi ka esoro nto ala nke Akwukwo nso ka ewe nweta ezi ozizi emewo ka otutu madu si n’ezi   ozizi nke Akwukwo nso wezuga onwe ha.  Amamihe nke idi n’otu nke madu n’udi obula nke nagbsa n’uwa ugbua emewo ka nka gbapu oso.

5. Ngbasa nke ichuso ihe uto  n’obodo ndi mepere emepe negosi ujo nke madu maka odi n’iru.  Ndi omumu nke Sainse, ndi ahia na ogbe, ha nile nekwekota n’otu na uwa agagh adigide ka odi ugbua.  Nmebi nke aku aneweta n’ala, imebi ikuku na ntinye nke ngwa agha ogwuru mba ndi anagba n’ikuku, ha nile natuwa aka maka nmebi nke uwa nke nabia. Ma ot’odi, Chineke ekwewo nkwa na nka apugh idi (lee na Nlepu anya 9). Iji me ka nkwa ahu guzosie ike, Chineke gezite Jisos onye gabia gbanwe uwa site nime ka ala eze Chineke guzosie ike n’elu ya.

NTUTE NKE ISRAEL

Jisos chikotara nguputa nke ihe iriba ama n’okwu a; “mgbe ahu ha gahu nwa nke madu ka O nabia n’igwe oji, Ya na ike na oke ebube” (Lk 21: 27). Vasi nke soni nenye ndi nile emere baptism ma n’ebi kwa ezi ndu n’iru Chineke okwu agbam ume: “Ma mgbe ihe ndia malitere ime ( Ya bu ugbua), lenu anya n’elu, weliekwa nu isi unu, n’ihi na ngbaputa unu adiwo nso” (Lk 21 : 28).  Jisos we gbakwunye ihe na amuma nke obibia uke ugbo abua ya n’udi nke itu ilu banyere osisi fig : “Lenu  osisi fig na osisi nile: mgbe obula ha puru epu ugbua, unu huru ya mara kwa n’onwe unu na mgbe okpom oku di nso ugbua. Otua unu onwe unu kwa, mgbe obula unu gahu ihe ndia ka ha naputa, mara nu na ala eze Chineke di nso. Nezie asim unu, ogbo a agagh agabiga ma oli, rue mgbe ihe nile gemezu “(Luk 21:29-32).  Mgbe ayi n’ahu osisi ka ha nepute, ayi nenwe uche nke ighota na mgbe okpom oku ma obu ngbanwe nke oge di nso, ya mere otua mgbe “osisi fig” malitere ipute akwukwo, ayi g’enwe kwa ot’ owuwe anya na ogbo ayi gahu obibia nke ugbo abua ahu.  Osisi fig ka Akwukwo nso ji egosi obodo lsrael (Joel 1:7; Hos 9:10; Jer 24:2; Ezek 36:8). Ya mere ihe iriba ama nka puru iche nke nloghachi Kraist natuwa aka natule (‘npute’) nke lsrael n’udi ufodu. Ihe ndi nwere ndakota ya na uto nke lsrael site na mgbe emere ka oguzosighari ike dika obodo na 1948 gabu ihe ngosi nke okwua.

Chineke ga elebata anya n’ihe neme uwa we zighachi Kraist n’elu uwa ozo. “Jisos nka, Onye anapuru nebe unu no rigo n’elu igwe, gabia n’ot’ aka ahu dika unu kiriri ya ka o naga n’elu igwe”, ka ndi mo- ozi gwara ndi n’eso uzo Jisos dika ha guzoro nugwu Olivet nele nrigo n’elu nke onye nwe ha (Olu 1:9-12).  Ayi aghagh ibu ndi guzoziri na nnabata ayi maka idi nso nke nloghchi Kraist. Amuma nile banyere ihe geme n’uwa na nloghachi ya ka emere ka oputa ihe iji kwado okwukwe nke ndi nile nyere Kraist onwe ha site na baptism.ma ot’odi ihe ndi n’enwe ndakorita n’etiti na onodu nke uwa ugbua gaga n’iru ibu ihe nmasi nye ndi nile ga azopu nzom ukwu ahu, ihe ndia gakwado kwa okwukwe nke ayi kwere n ikwesi ntukwasi obi nke okwu Chineke. Ayi agagh abu ndi akpliri na nrube isi ayi n’ebe Chineke no n’ihi ujo nke obibia nke ugbo abua ya. Nani ndi nile “ huworo ngosi ya n’usoro “(2 Tim 4:8) bu ndi genwe ugwo olu. Ot’ odi, idi ososo nke onodu ayi, idi ndu n’ogwugwu oge na ihe neme madu dika ayi mara ya, agagh akwusi inyagide ayi kwa ubochi ayi nadi ndu.

OKWU NKOWA NKE ANO: IKPE NKE CHINEKE

Ndi n’akuziri umu akwukwo n’amu ihe banyere akwukwo nso ekwuwo na otutu ajuju n’adaputa mgbe ihe omumu ahu zuru. Ndia nile nekwu maka ezi ikpe nke Chineke. Omuma atu gunyere ndia:

     ‘Odigh nfe na obugh madu dum ka Chineke kporo imara ozioma.

      ‘Gini mere Chineke ji kwunye ka Adam na lv mehie we si otua wetara otutu umu umu ha ahuhu na nsogbu?

‘   Gini mere Chineke ji horo Israel dika ndi ya n’agba ochie,           kari inye onye obula ohere?

Udi nsogbua gadabara ayi nile, na oge nmekorita ayi n’ebe Chineke no. lhuta ihe ndia dika ihe siri ike ibikute na nkwekorita abugh ihe geme ka ayi no odu n’iza oku Chineke kporo ayi. na akukua nke nloghachi Kraist, ayi agagh enwe nmazu ha nile banyere ha. Puku aro abua gara aga, ot’nwoke “tiri nkpu, si, Ekwem; yere ekwegh ekwem aka” (Mt 9:24). Ayi nile nwere ot’ udi nkewa nime onwe ayi; ot’akuku ayi n’ekwe, ma akuku nke ozo ka amakwasiri ‘ekwegh ekwe’ nke anacho enyem aka Chineke.  N’ubochi ma obu izu uka ole na ole tutu baptism, nke bu ihe ayi n’ahutakari, odi kwa n’oge o geru o we nemeghachi kwa na ubochi ndu ayi nile.

Ekwegh ekwe ayi puru iyi ajuju ndi ahu ajuru Chineke n’elu. Ot’ihe di nkpa nke ekwesiri inata bu na ayi ekwesigh ibo Chineke ebubo na obugh onye ezi ikpe.Oburu na ayi eme otua, ayi n’ekpe Chineke ikpe n’uzo ayi si ahu ihe. Ayi nasi na, asi na ayi bu Chineke, ayi geme ihe uzo Chineke si digh eme ihe. Nka bu ot’nime odida uku madu n’enwe, na ibu onye ezi omume nke Chineke. Oburu na Chineke adigh ocha, ya mere odigh ihe idi elu nke ya.

Ya mere odigh ezi ihe eji amata ihe oma na ihe ojo.  Okpukpere Chi nile abagh kwa uru obula.  Dika umu ntakiri nwere ike iche ihe banyere ndi okenye n’udi ha si ahu ma che ihe, otua kwa ka umu Chineke si  eme.  Ma gafe nka, dika nkita di n’ebe madu no, otua ka madu di n’ebe Chineke no. Jeremiah juru ajuju maka uzo Chineke, ma obu n’udi inwe ihe omimi banyere omuma ya maka Chineke onye ya onwe ya mara dika onye ziri ezi: “onye ezi omume ka l bu, Jehova, mgbe mu na gi nekperita ikpe: ma otu odi, okwu ikpem nile ka mgekwu n’ebe l no” (Jer 12:1; - Abu oma 89: 19,34,39,52).

Uche nke isi na Chineke nwere ike digh emezi ihe n’egosi na ayi nwere ufodu ihe nke Chineke nemebi n’udi N’ihi na Chineke bu onye kere ayi, n’ahu kwa ihe banyere ayi mgbe nile, n’egosi na ayi enwegh oke na olu obula nke aka ayi. Ayi n’adi ndu mgbe nile site na amara ya, obugh mgbe ayi mehiere. ‘okeruru madu” bu uche nke madu kenyere onwe ha iji mezie onwe ha. Odigh ihe ayi ji bia nime uwa nka, odighkwa ihe obula ayi geji pua nime ya.lhe nile ayi bu na ihe ayi nwere bu nani onyinye, nke enyere na nwa oge ka ewe le otu ayi ji ha etinye n’olu.  Oburu na Chineke akporo ayi ibiakute ya nso, ayi agagh iji onu za ya.  Iju ime nka n’ihi na akakpogh ndi ozo na nka, bu imeso Chineke n’otu uzo nke negbu ngbu nke uku.

Ayi nile bu anumanu n’odidi (Eklis 3:18-20). Ayi puru isi, ‘Gini mere ejiri horo madu ka ha na Chineke nwe nnweko kari anumanu obula ozo?’  lhe kpatara nka bu ihe ayi napugh ighota, obu na ma asi na agwara ayi ya.  Ot’ ihe a bu kwa ezi okwu maka ndekota nke Jenesis maka okike.  Nkowa nke Sainse maka uzo Chineke jiri ke ihe ma dozie n’usoro dika uwa bu ihe nke gbara ha ghari ighota.

Ya mere Chineke akowasiwo ihe okike ya n’asusu nke nani ndi no dika nwatakiri gaghota. Ot’ ihe a bu kwa ezie na uche nke madu nwere ike ihoro ihe n’onwe ya bu ndi nke ayi deputara na nmalite nke okwu nkowa nka.  Akwukwo nka eweputawo ozizi nke Akwukwo nso banyere okwu ndia.  Site n’omumu, uche ayi adigh erubere okwu Chineke isi; ayi genwe nsogbu n’inabata ufodu nime ihe ndia dika Chineke kowara ha.  Ma odi nkpa ka ayi ghota na nsogbu ahu bu nke ayi, obugh nke Chineke.    Ayi enwegh amamihe nke onwe nke achoro iji nabata na echiche nke ayi ezigh ezi.  Ayi aghagh abiaru na nmazu na ayi na Chineke aragh nrata n’uche. Uzo ayi si eche echiche abugh nani ot’nzo nkwu n’ila ala eze na nke Chineke, nke ayi di iche na nke ya.  N’ihi nka anagwa ayi ka ayi nwe uche nke Kraist iji muta ihe n’okwu Chineke ka ewe nabata uzo osi eche echiche ma nwaa kwa ime nka di ka nke ayi.

Ayi nile g’anabata na odi otutu ihe Chineke kere di nma nke uku; enwere uche nke ezi omume nke nesite na onye okike puta, emere ka nka puta ihe site n’ihe okere eke.  Nsogbu ahu bu, odi ihe ndi ozo dika madu si ahu nadigh nma.  Obu nka bu ihe nakpata nbagwoju anya maka ezi ikpe nke Chineke.

Obu ihe nwute na otutu madu n’esi arumaru izi ezi nke Chineke, rue kwa n’iju ma o di.  Ma ot’odi, okagh nma ka ayi si na ayi kwere na Chineke dika nto ala nke ezi ihe, dika on’ekwu n’okwu ya, ma na ayi nwere nsogbu n’ighota onodu nke ihe ojo n’ihe okike ya? Ayi aghagh inwe owuwe anya na ayi genwe uzo ayi gesi ele ihe  banyere ihe ndi ozo anya.  

· madu ndi ozo, uwa ndi ozo, ihe ozo- iji wepu nkpa nke ilekwasi anya n’odi nma nke onwe ayi. ot’onye neso uzo Jisos juru Jisos ot’mgbe: “ onye nweayi, Gini putaworo na l gaje iwere onwe- gi gosi ayi, ma obugh uwa?” Nzaghachi nke onye nwe ayi we buru “oburu na madu ahum nanya, o gedebe okwum; Nna gahu kwa ya n’anya, Ayi gabiakute kwa ya, neme kwa ebe obibi ayi n’ebe o no” (Jon 14:22-24).  Oziza nka di ka odi na mbu. Ma onye nwe ayi nekwu na ihe ebube nke ya onwe ya ibi nime onye neso uzo ahu, bu na o geme okwu Chineke o nanu mgbe  nile we si otua nwe nnweko nke ya na ya…. Ka Chineke mere  onwe ya ka o puta ihe nye ayi zuru ayi oke iji ga n’iru ma kwusi ajuju nke naju ihe O ji meregh ndi ozo otua.  N’otu aka ahu Pita choro iju iso Jisos mgbe ohuru na onye ozo neso kwa; o we jua: “ onye nwe ayi, ma onye a gini geme ya? Jisos si ya… o bu gini n’ebe ino? Gi onwe gi som” (Jon 21:21,22).

“lhe nile ezoro ezo diri Jehova, bu Chineke ayi: ma ihe nile ekpughere ekpughe diri ayi” (Dt 29:29).  Akporo ozi oma “ihe apuru imata banyere Chineke”. (Rom 1:19) negosi na odi ihe ndi ozo anagagh amata.  Odi ufodu iwu ndi ayi gahu nke oma n’okwu Chineke; ma odi kwa ot’akuku nke njiri mara Chineke, nka ga eduba ayi na ya.  Ma enwere otutu “ihe ndi zoro ezo” maka uzo Chineke, nke ayi nenwegh oke na ha nime ndua.  Otua Pol puru ikwu na odi uzo ya ji mara Kraist na Chineke, dika ayi puru imara (2 Tim 1:12; 2 Kor 5:16; Gal 4:9; Hib 10: 30; 1 Jon 2:13), nke kasi uku site na ihuta ihun’anya Chineke nime onwe ya ma gosi kwa nka (1 Jon 4:7,8); ma n’udi nke ozo, “m’mara na nkpirikpi” (1Kor 1:9,12), nechere nloghachi nke Kraist “ka m we mara ya, na ike nke nbilite n’onwu ya” (Filip 3:10).

Dika ayi n’aga n’iru nimata ezi omume nke Chineke site n’omumu nke okwu ya, ayi gaga kwa n’iru nechesi obibia nke ala eze ya ike, mgbe ogabu na ezi omume ya dika ihe ejiri mara ya gaputa ihe nke oma n’udi nke ndi ya nile geji onu ghota ma hu ya n’anya.  Oge ahu gabu oge nke ga ekpebi nsogbu nile nke nerute umu Chineke aru – nke amamihe, nke anu aru: “ N’ihi na ugbua ayi ji enyo hu ihe, nime ilu, ma mgbe ahu, ayi gahu iru na iru: ugbua m’mara na nkpirikpi; ma mgbe ahu m’gemazu dika amazu kwaram” (1Kor 13:12,13).

